DECLARACIÓN INSTITUCIONAL DA CORPORACIÓN MUNICIPAL SOBRE A UNIVERSIDADE DE SANTIAGO.

Diante das dúbidas e interpretacións xurdidas polo acordo asinado o pasado 26 de febreiro entre os Rectores, en representación das tres Universidades galegas, e a Xunta de Galicia para impartir a docencia clínica da titulación de medicina nos hospitais universitarios de Santiago de Compostela, A Coruña e Vigo,

Considerando que a división ou segregación do ámbito da USC suporía unha ruptura dos principios do mapa de titulacións aceptados no momento histórico da segregación do Colexios Universitarios para a creación das Universidades de A Coruña e Vigo, mediante o que a USC renunciou a outras titulacións para manter en exclusiva a docencia de medicina, 


E considerando que plantexar unha división do ensino da medicina en momentos de crise como os actuais só contribuirá a empobrecer un sistema que ven demostrando dende hai séculos unha probada eficacia e solvencia tanto nos apartados da investigación como nos da docencia. Un dos piares do prestixio universal da USC é o ensino da medicina, que cunha hipotética división ou segregación ademais de supor un aumento dos gasto, produciría unha diminución da eficacia e da calidade.


Nestas circunstancias de dúbidas, que aconsellan pechar filas por parte de toda a cidade coa USC, o Pleno da Corporación Municipal de Santiago de Compostela, por unanimidade toma a seguinte

RESOLUCIÓN

1.- Apoiar lealmente, como ven sendo habitual, todas as accións da USC encamiñadas á defensa da súa integridade e do servizo público que presta a Galicia.

2.- Opoñerse a calquera iniciativa orientada á división ou segregación da titulación de Medicina no ámbito da USC.

3. Apoiar o proxecto de Campus da Saúde da USC como un proxecto de Galicia, solicitando o compromiso de tódalas administracións públicas para garantir o seu pleno desenvolvemento.

 
Santiago de Compostela, 29 de marzo de 2010

